
10 ліпеня 
Марыя Сцяпанаўна  
ГАЛІНОЎСКАЯ 
адзначае  
85-годдзе 

1 - Іваноў Аляксей Рыгоравіч 
1 - Андрэйчыкава Вольга Лазараўна 

5 - Іваноў Дзяніс Уладзіміравіч 
6 - Халмоў Павел Міхайлавіч 

10 - Меляшкова Наталля Анатольеўна 
11 - Капылова Яўгенія Ціханаўна 
12 - Азарэвіч Марыя Іванаўна 

12 - Паскакухіна Тамара Іванаўна 
14 - Якушка Галіна Дзмітрыеўна 
15 - Мажаева Валянціна Ягораўна 
16 - Бураева Людміла Леанідаўна 

16 - Дудар Раман Васільевіч 
18 - Іосіфава Лідзія Іванаўна 

18 - Гулакова Алена Аляксееўна 
19 - Шэхава Надзея Аляксееўна 
21 - Чарнегін Міхаіл Іванавіч 

22 - Сцепчанкаў Іван Васільевіч 
23 - Чучуеў Аляксей Рыгоравіч 

24 - Чарнегіна Таццяна Сіланцьеўна 
24 - Смяшкоў Леанід Уладзіміравіч 
27 - Паскакухіна Надзея Мікалаеўна 
28 - Ярмаш Наталля Анатольеўна 

31 - Ляутка Віктар Васільевіч 

3 - День Независимости  
Республики Беларусь 

6 - Всемирный день поцелуя 
11 - Всемирный день  
народонаселения 

13 - День работников  
налоговых органов Беларуси 

20 - День металлурга 
25 - День пожарной службы  

27 - День работников торговли 

 

  6 июля -  Празднование 
  Владимирской    иконы 

  Божией Матери. 
   
         Владимирская икона Богомате- 
 ри,  по преданию,  написана еванге- 
 листом Лукою  на  доске того стола,  
 за   которым   трапезовало   Святое   
 Семейство.  В  Россию икона прине- 

 сена   из  Византии  в  начале  XII  века  как  подарок  
 Юрию Долгорукому от  Константинопольского Патри- 
 арха Луки Хризоверха.   Сначала находилась в Выш- 
 городе, затем во Владимире и Москве. 
     Спасала  Русь  от  нашествий врагов  в 1395,1451,  
 1480, 1521 г.г. Таким образом неоднократно Пресвя- 
 тая Заступница рода человеческого являла милость  
 к  земле  русской  через  Свою святую икону «Влади- 
 мирская» 

 8 июля - День 
 Петра и Февронии. 

 
  Пётр и Феврония - покровители 
 семьи и брака. 
    Благоверный  князь  Пётр  был 
 вторым сыном Муромского князя 
 Юрия. Он вступил на Муромский 
 престол  в  1203 г.   За несколько  
 лет  до этого  кн. Пётр заболел проказой,  от которой 
 никто  не  мог  его  излечить.  Во сне князю было отк- 
 рыто,  что  его может излечить крестьянка Феврония. 
 Она умела лечить недуги, была мудрой, благочести-  
 вой  и  красивой.  Князь  пообещал  жениться на ней 
 после исцеления.  Св. Феврония исцелила князя, од- 
 нако он не сдержал своего слова.  Болезнь  возобно- 
 вилась.  Феврония  вновь  вылечила его и вышла за 
 него замуж. 

 12 июля -  День Перво-  
 верховных апостолов 

 Петра и Павла. 
 Апостолы Пётр и Павел много потру- 
дились в распространении Христовой 
веры.   Они  оба мученически сконча- 
лись в Риме при императоре Нероне.  

 24 июля -  День святой  
 княгини Ольги. 

     В 903 г. кн. Ольга  стала супругой 
  киевского  князя  Игоря.   После его 
  убийства   древлянами   стала  кня- 
  жить  и  вошла в историю  как вели- 
  кая созидательница Киевской Руси. 

чэрвеня  2008 г.  адбылася  чарговая сесія 
Брылеўскага  сельскага  Савета.  Галоўнае 
пытанне павесткі дня  --  добраўпарадкаван- 

не населеных пунктаў сельсавета.  
    Старшыня выканкама Уладзімір Ільіч Мажораў 
акрэсліў тое,  што было зроблена апошнім часам 
і тое, што плануецца зрабіць.  У прыватнасці, бы- 
лі адрамантаваны калодзежы  ў  вёсках Макаран- 
цы,  Качурына,  Зарудзееўка,   праведзены  вада- 
правод у  Макаранцах.   Плануецца дарабіць ага- 
роджу  ў  Макаранцах  і,  калі застануцца будаўні- 
чыя матэрыялы, то і вакол калодзежаў.   Да вера- 
сня  плануецца  адрамантаваць  дарогу паміж ву- 
ліцамі  Першамайская і Палявая ў Брылях.   Ёсць 
пытанні да “Жылкамгаса” наконт утрымання ў на- 
лежным стане палігонаў для смецця. 
Плануецца, што гэтай арганізацыі бу- 
дуць выдзелены грошы для набыцця 
смеццявозаў.  Самая  галоўная скла-
данасць   у  справах  добраўпарадка- 
вання --  адсутнасць неабходных гра- 
шовых сродкаў там, дзе няма аграга- 
радкоў.  Таму кожны наш жыхар, калі 
жадае  жыць  прыгожа,   павінен  сам  
рабіць прыгажосць каля свайго дома. 
    Намеснік старшыні сельсавета, дэ- 
путат Смалякова Таццяна Фёдараўна 
звярнула ўвагу на тое,  што ў в. Мака- 
ранцы   агароджы 
знаходзяцца ў жа- 
хлівым стане. Так- 
сама вельмі дрэн- 
на  працуюць  там 
вадаправодныя 
калонкі:   днём ва- 
да   амаль  не  ця- 
чэ,  і шмат хто вы- 
мушаны займацца 
мыццём   і   праль- 
нымі справамі  ме- 
навіта ноччу.  
   Дэпутат Баранаў 
Леанід Андрэевіч  прапанаваў зрабіць рамонт 
дарогі да паказальніка “Брылі”.  Таксама неаб-
ходна  адрамантаваць  вадаправодныя калон- 
кі на вул.Садовай у Брылях.   У. І. Мажораў на  
гэта адказаў,  што  рамонт  дарогі  пакуль што 
малаверагодны  з-за адсутнічання сродкаў,  а 
рамонт калонак павінны зрабіць работнікі мяс- 
цовага ўчастка “Жылкамгаса”,  бо  гэта  сфера 
іх  дзейнасці. 
      У.І.Мажораў звярнуўся да дэпутатаў з пра- 
пановай весьці больш актыўную дзейнасць ся- 
род  насельніцтва па пытаннях навядзення па- 
радку на зямлі. Толькі ад самасвядомасці кожнага жыхара залежыць узровень прыгажосці і ўладкава-
насці таго асяродку, у якім мы жывём. Тут патрэбны вялікія намаганні. 
     Па абмеркаванаму пытанню была прынята адпаведная пастанова. Таксама былі разгледжаны не- 
каторыя іншыя пытанні жыццядзейнасці сельсавета. 

                                                                                                                  Мікола ЯЦКОЎ. 
                                                                                                                                       Фотаздымкі аўтара. 

 У.І.Мажораў 

 Т.Ф.Смалякова 

 Н.І.Рамашкевіч 

 Л.А.Баранаў 

 Н.А.Ярмаш 

 Н.А.Нюнько  А.М.Яцкова 

А.І.Разганаў 

 чэрвеня  2008  года 
з   жыхарамі   вуліцы 

Палявая ў Брылях сустрэў-  
ся старшыня Магілёўскага 
райвыканкама  Аляксандр 
Іванавіч Разганаў. Прывёў  
яго  сюды  зварот жыхароў  
наконт стану дарогі  ад  ву- 
ліцы Першамайскай да ву- 
ліцы  Палявой.     Кіраўнік  
раёна  на  месцы  агледзеў  
дарогу  і  выслухаў  вяскоў- 
цаў.    Яму  быў  прадэман- 
страваны  сакавіцкі  нумар  
“Брылеўскага  летапісу”   з  
фотаздымкамі  “конна-аў- 
тамабільнай”  эпапеі.     На  
гэта вяскоўцы пачулі,  што  
такім  здымкам асобага да- 
веру  няма,  бо  ўсё  гэта  можна  спецыяльна  
наздымаць.  А  што  тычыцца  дарогі,  то,  па 
словах А.І.Разганава,  бліжэй  да  канца лета 
вызваліцца  будаўніча - дарожная  тэхніка,  і  
ён пракантралюе,  каб  яна пайшла менавіта 
сюды.  І дарога будзе абавязкова адраманта- 
вана. 
      Старшыня райвыканкама таксама даехаў 
да  Малееўскіх  могілак,   агледзеў  згароду  і 
запатрабаваў  ад  старшыні выканкама Бры-
леўскага  сельсавета  Уладзіміра  Ільіча  Ма-
жорава тэрмінова зрабіць тут больш надзей- 
ную агароджу.  
     Ёсць спадзяванне,  што  ўсё пытанні,  якія 
хвалююць  жыхароў,   станоўча  вырашацца. 
Вельмі добра, што Аляксандр Іванавіч асабі-
ста, як кажуць,  памацаў  рукамі  нашу праб-
лему. Але менавіта ў мяне ад гэтай сустрэчы 
застаўся на душы невялікі асадак.  Бо прагу-
чалі  словы недаверу  да  “Брылеўскага лета- 
пісу” --  да тых фотаздымкаў,  дзе  з  дапамо- 
гай конскай сілы цягнулі  з гразі аўтамабіль. 
Дарэчы,  як  можна  такое  зрэжысіраваць ці 
падстроіць?   Тут  усё,  як на духу:  ішоў,  уба-
чыў, сфатаграфаваў.   І  як было не здымаць,  

 
 
 
 
 
 
 
 
 
 
 
 
 
 
 
 
 
 
 
 
 
 
 калі такая талака працавала!.. 
       Аснова сапраўднай журналістыкі менаві-  
 та ў тым,  каб бачыць жыццё ва ўсіх яго пра-   
 явах  --  і  добрых,  і  дрэнных,  і  смешных,  і  
 жалобных  -- і расказваць пра гэта чытачам.       
 “Брылеўскі летапіс” імкнецца  заўсёды  пры- 
 трымлівацца гэтаму правілу.  Мо  таму  і  ча-  
 каюць кожны новы нумар вяскоўцы, і амаль  
 у кожнай сям’і вядзецца падшыўка  з  самых  
 першых выпускаў, і ахаюць гараджане, тры- 
 маючы ў руках гэтае выданне.  А  тыя стосікі 
 “Летапісаў”,  што  перыядычна  выкладвае  ў  
 сельсавеце Уладзімір Ільіч Мажораў для на- 
 ведвальнікаў,   бясследна  некуды  знікаюць.  
 Хай  бы  так   кралі  раённую  “Прыдняпроў- 
 скую ніву”!.. 
           Што ж,  пачакаем верасня.  Брылеўцам  
 вельмі патрэбна гэта дарога,  якая  даўно ат-  
 рымала народную назву  -- “Дарога жыцця”.  
  
                                           Мікола ЯЦКОЎ.    

@   У ноч з 3 на 4 ліпеня 2008 г. у Мінску на канцэрце 
да Дня незалежнасці было ўзарвана самаробнае вы- 

буховае прыстасаванне, у выніку чаго больш за 50 чалавек атрымалі раненні. 
 @   3 ліпеня 2008 г. у Магілёве ўрачыста адкрылі ўзноўленую Ратушу. 
 @   Беларускі Урад павялічыў памер дапамогі па дагляду за інвалідам першай групы або асобы, да- 
  сягнуўшай 80-гадовага ўзросту, да 136.290 рублёў. 
 @  У  г.Санкт-Пецябрург на Няве прагулачны кацер сутыкнуўся з легендарным крэйсерам «Аўрора», 
  у выніку чаго кіроўца кацера атрымаў цялесныя пашкоджанні, сам кацер напалову разбурыўся, а на 
  браніраваным борце крэйсера  з'явіліся невялікія драпіны.  
 @  Вучоныя высветлілі, што сабака можа распазнаць 2 мільёны пахаў, а чалавек -- не болей 6 тыс. 

Сяброўкі.    Юлія Ярмаш, 
Таццяна Пшанічная 
і  Настасся Саўчына. 

к  заўсёды, Купальскае свята ад- 
значылася ў  Брылях велізарным 

вогнішчам,   танцавальнай   прагра- 
май  у  Доме культуры  і  практычна 

поўнай  адсутнасцю  разбуральных  памк- 
ненняў.    Апошняе  засведчылі  адказныя 
супрацоўнікі   Магілёўскага  РАУС  капітан 
Андрэй Зыль і лейтэнант Сяргей Козыраў, 
падкрэсліўшы, што  ў  параўнанні  з іншы- 
мі вёскамі ў Брылях святкаванне Купалля 
праходзіць на здзіўленне спакойна. 
   А чаму тут здзіўляцца? Брылеўцы -- лю- 
дзі самастойныя  і  сур’ёзныя. 

Купалле - заўсёды сямейнае свята.  
 На здымку: 

Таццяна, Яна, Генадзь, Віталь і Дзіана 
Пшанічныя. 

Перад Купаллем. 
 
Падоўжым той дзень 
да  купальскай  спакусы. 
Абдурым гадзіннік. 
Пакрыўдзіцца сон. 
І некалькі жмень асалоды -- 
на вусны, 
і  папараць-кветцы -- 
апошні паклон. 
 
                          Мікола ЯЦКОЎ. 

асля  дажджоў і непрывычнай летняй пра- 
халоды  ўрэшце  прыйшла  сапраўдная  лі- 

пеньская спякота.  І  значная частка нашых вяс- 
коўцаў,  асабліва дзятва  і  падлеткі,  вольны час 
бавяць ў ласкавых хвалях Рудэі.  Для брылеўцаў 
што жывуць на вуліцы Юбілейнай,  гэта  проста 
падарунак,   бо  з-за   непрацуючай   грамадскай  
лазні прыходзіцца,  як у вядомым анекдоце, ча- 
чакаць лета,  каб памыцца ў рэчцы.  І  ляцяць  у 
блакітнай  прасторы,   вольна  раскінуўшы  рукі, 
загарэлыя  хлапчукі.    А  недзе  ў  далёкім  Кітае 
вось - вось   адкрыюцца   чарговыя   Алімпійскія 
гульні  --  і наш рудэеўскі мост здаецца мне тым 
алімпійскім трамплінам, які падорыць шмат не- 
забыўнага... 
                                               Мікола ЯЦКОЎ.  

чэрвеня  2008  г.  вядомыя  бела- 
рускія     пісьменнікі     Святлана  

Алексіевіч і Ўладзімір Арлоў  сустрэлі- 
ся з магілёўскімі чытачамі. Адбылася 
зацікаўленая гутарка аб тым, што хва- 
люе  сучаснага чалавека,  як гістарыч- 
ная  памяць  павінна дапамагаць усім 
нам  у  складаных  рэаліях  сёняшняга 
дня,  якія  шляхі  трэба выбіраць,  каб 
рухацца наперад у будучыню. 
     У.Арлоў упэўнены ў тым, што бела- 
руская генетычная памяць аб вялікай 
гістарычнай спадчыне нашага народа 
абавязкова дапаможа  кожнаму  з  нас 
правільна   арыентавацца  на  шляхах 
жыцця.  Трэба  толькі  абудзіць  гэтую 
памяць.  
    С.Алексіевіч,  у  адрозненне ад У.Ар- 
лова,  настроена  не так рамантычна і 
ўзнёсла.  Яна,  прапусціўшы праз сваё 
сэрца  неверагодную  колькасць болю 
сучаснасці,  зрабілася  вялікім  рэаліс- 
там.   Але  верыць,  што  Беларусь  аба- 
вязкова дачакаецца вялікай узнёслас- 
ці. 
    Гучалі пытанні,  чуліся  змястоўныя 
адказы,  а потым усе жадаючыя атры- 
малі аўтографы ад аўтараў. 
                                            Ала ЯЦКОВА. 

Уладзімір Арлоў  і  Святлана Алексіевіч 

Аўтограф ад пісьменніцы 

У брылеўскім выдавецтве “Справа” выйшла кніга вершаў  “Своя 
судьба”. Яе напісала паэт Раіса Мікалаеўна Буконкіна, якая жы- 
ве і працуе ў вёсцы Галынец Магілёўскага раёна. Прапануем ва- 
шай ўвазе верш  з  гэтай кнігі. 

Где-то ветер уснул, заблудившись в лесу, 
И луна расплела золотую косу. 
Не пойму, что с душою моею творится: 
Я хотела б уснуть – не могу, мне не спится. 

Словно мама со мной, 
И в ночной тишине, 
Прислонившись щекой, 
Гладит волосы мне. 

Только с мамой своей 
Я простилась давно… 
Но всё кажется мне – 
Мама рядом, со мной; 

Что уехала в гости 
И с соседкой сидит, 
Задержалась и скоро 
Придёт, постучит… 

Если б знали вы, мамы, 
Как нам трудно без вас, -- 
Вы бы вечными были 
И любили бы нас! 



      Паэт Мікола ПРАКАПОВІЧ 
   разважае пра родную мову: 
  

          М  о  в  а 
  Мова мая -- боль мой... 
  Слухаю, як вяскоўцы, 
  гамонячы між сабою, 
  ніжуць на словы слоўцы. 

  Яшчэ ты жывеш у хатах... 
  Але прыязджаюць дзеці -- 
  і  туліцца вінавата 
  мова ў хлявы і клеці. 

  Забытую песню ў святы 
  не разгайдае вечар, 
  не наталяцца хаты 
  радасцю ад сустрэчы. 
  Зведаўшы столькі гора, 
  яны не заўважаюць згубы. 

  ...І папыліць у горад 
  між кумпякоў і бульбы, -- 
  мазолістых рук набыткаў, -- 
  у торбах, у сумках модных 
  каторы ўжо раз забытая 
  мова мая -- боль мой. 
 

    Асцерагайся чалавека, які не 
  адказаў на твой удар:  ён ніко- 
  лі не даруе табе і не дазволіць 
 дараваць сабе. 

                          Джордж Бернард Шоу (1856-1950), 
                                                         англійскі пісьменнік. 

 
 Каб на рыбалцы шчасціла. 
       У  ліпені надыходзіў час лет- 
 няй  рыбалкі.  Прыкмячалі,  што 
 летам  лепшая лоўля бывае на 

досвітку,  сярэдняя  -- увечары,  зусім дрэнная -- у 
сярэдзіне дня. Рыбалоўны промысел заўсёды быў 
добрай дапамогай у гаспадарцы селяніна.  Каб за- 
бяспечыць добры ўлоў, у народным асяродку існа- 
ваў цэлы шэраг правілаў,  парушаць якія было не- 
пажадана. 
● Тыя,  хто займаўся рыбалоўным промыслам,  пі-   
льна  сачылі  за  тым,  каб  ніткі  на будучую сетку  
прала менавіта цяжарная жанчына і менавіта пад 
поўню -- каб заўсёды было “поўна рыбы”. 
● Лічылася,  што  змайстраваць  “шчаслівую” вуду 
можна  з  алешыны,  якая расце з мурашніка ці по- 
бач з ім. 
● Перш чым накіравацца на рыбалку ці перад тым, 
як  апусціць  у  ваду  сеткі,  тройчы чыталі малітвы 
святому апосталу Паўлу, святому Аляксею, чыталі 
замовы. 
● На  рыбалку  ішлі абавязкова пад’еўшымі,  бо лі- 
чылася, што пашанцуе толькі сытаму. 
● Лічылася, калі хадзіць на рыбалку ў адным і тым 
адзенні, не пахваляцца ўловам  і  не  распавядаць 
аб  тым,  на што  і  як  злавіў,  то заўсёды будзеш з 
рыбай. 
● Ніколі не  лічыце  злоўленую  рыбу  --  больш  не  
зловіце ні адной. 
● Рыбакі з вопытам раілі пачынаць рыбалку з пра- 
вай  рукі,  г.зн.  усе прыгатаванні рабіць правай ру- 
кой. 

 

 
 

 
● Прыкмячалі:  “Дрэнны ўлоў рыбы  -- да ўраджаю 
хлеба”,  а  не бярэцца рыба -- “чакай дождж і непа- 
гадзь”. 
● Калі  ў  рацэ  з’яўлялася шмат ракаў,  меркавалі, 
што будзе і шмат рыбы. 

ДЛЯ ПАСПЯХОВАЙ РЫБАЛКІ 
     Тыя,  хто заставаліся дома чакаць рыбакоў, па- 
вінны былі сказаць ім услед: 
     “Пашлі,  Божа, лаўцу з аўцу (рыбу), а нам з яла- 
віцу”. 
 

     Учёные  США  доказали,  что 
 смертность  находится   в  пря-   
 мой   зависимости   от   образа 
 жизни  человека.   Изменив  об- 
 раз жизни,  можно  прожить  на 

14 лет больше.   Секрет этой прибавки сводится к 
соблюдению всего четырёх правил. 
1. Не курить. 
2. Соблюдать умеренные физические нагрузки. 
3. Съедать в день 450-500 г овощей и фруктов. 
4. Регулировать упортебление спиртного,  ограни- 
чившись  маленькими  дозами:   в  день  выпивать 
два  бокала вина или пол-литровую бутылку пива, 
или маленькую стопочку водки, либо коньяка, вис- 
ки.   Даже  убеждённым трезвенникам по достиже- 
нии среднего возраста необходимо умеренно упо- 
треблять алкоголь. У тех, кто после сорока начал 
регурярно  выпивать  по  1-2 бокала вина  в  день, 
риск  сердечно-сосудистых  заболеваний  на  40% 
ниже, чем у непьющих ровесников. 

 
     В процессе курения куриль- 
 щик  поглощает  не  более 15- 
 20% табачного дыма и его со- 
единений, а оставшимися 80% 

вынуждены   дышать   окружающие.     «Побочный 
дым»  от  тлеющей сигареты более токсичен,  пос- 
кольку  образуется  при более высокой температу- 
ре и не проходит через сигаретный фильтр.   В по- 
мещениях,  где курят,  уровень загрязнения возду- 
ха  табачными  токсинами может увеличиваться в 
6 раз  и  сохраняться  довольно долго.   Поэтому у 
пассивных  курильщиков  существенно  повышает- 
ся  риск развития рака лёгких  и  сосудистых забо- 
леваний. В семьях, где курят родители, в несколь- 
ко раз повышается заболеваемость детей тонзил- 
литом,  бронхитом,  ангиной.   Курение  матери во  
время  беременности  делает  пассивным  куриль- 
щиком и ещё не рождённое дитя. 

“БРЫЛЕЎСКІ  ЛЕТАПІС”  № 18 (65)  ліпень 2008 г.  

            Старонку  падрыхтавала  бібліятэкар  Брылеўскай сельскай бібліятэкі  Ала  ЯЦКОВА 

1.07.2008 г. 

11.07.2008 г. 

№ 18, 2008 г. 

скончалась народная артистка СССР 

Прозвішча падпісчыка 

агілёўскае раённае прадпрыемства “Райсельгасэнэрга” будуе сваю працу на прын- 
цыпах разумнай самадастатковасці. Калі ёсць магчымасць сваімі сіламі спраўляц- 
ца  з  праблемамі,  якія  не  адносяцца  непасрэдна да пытанняў электратэхнічнага 

профілю,  то  калектыў  так  і  робіць.  Прыкладам  таму  з’яўляецца  дзейнасць  мабільнай  
брыгады ў складзе Сяргея Андрэевіча Семяненкі, Уладзіміра Мікалаевіча Мінава і Уладзі- 
міра Васільевіча Шумейкі. У Брылеўскім Доме культуры гэтыя працавітыя людзі высока-
якасна  і  хутка адрамантавалі сістэму пажарнага вадаправода,  зрабілі  ўсе сантэхнічныя, 
зварачныя,  мулярныя  і  іншыя  работы.  Дзякуючы гэтаму бяспека наведвальнікаў Дома 
культуры ўзнялася на патрэбны высокі ўзровень.    

         Аддзел культуры Магілёўскага райвыканкама зацвердзіў  
“Пералік платных паслуг”,  якія прапануе Брылеўскі СДК насе- 
льніцтву.   У сувязі з гэтым трэба адзначыць, што камерцыялі-
зацыя вясковай культуры няспынна рухаецца ўсё далей.   На-
прыклад,  дзіцёнку,  які захоча пабываць  на  «тематическом 
утреннике  с  развлекательно-игровой  программой»,  трэба 
мець 2500 руб.   А той, хто захоча займацца ў «кружке по пле-
тению из  бисера»,  у месяц  павінен  заплаціць 1500 рублёў. 
І  гэтак  далей. 
     Платныя паслугі душаць культуру.  Заклапочанасць пачалі 
выказваць вядомыя людзі.   Вось што нядаўна сказаў дэпутат 
Савета Рэспублікі Нацыянальнага Сходу Генадзь Давыдзька: 
“...Дзяржаўным установам культуры цяжка працаваць, таму 
што пастаянна павышаецца план па платных паслугах, усе 
павінны імкнуцца да самаакупляльнасці.  Гэта ўсё, насамрэч, 
губіць высокую культуру.  На маю думку,  жаданне дзяржавы 
зарабляць на культуры  --  гэта тое ж самае,  што жаданне 
бацькі  зарабляць  на самай прыгожай дачцэ.  Нельга так.  У 
выніку культура становіцца прадажнай жанчынай, яна выму- 
шана  прапаноўваць  спажыўцу  толькі  тое,  што  ён  хоча” 
(“Звязда”, 12.06.2008 г.).    Вось так.    Сказана востра і вельмі 
вобразна.  Толькі ці пачуецца ўсё гэта?.. 
                                                                            Мікола ЯЦКОЎ. 


